
Fundargerð stjórnarfundar haldinn 23. ágúst 2010 kl 10.30 í Skor, Þróunarsetri, Patreksfirði
Mætt voru til fundar Anna Guðrún Edvardsdóttir, Ari Hafliðason, Birna Lárusdóttir, Sigurður Pétursson og Valdemar Guðmundsson, einnig voru boðaðir varamenn stjórnar og mætt voru Egill Sigurgeirsson, Eyrún Ingibjörg Sigþórsdóttir og Ómar Már Jónsson. Gísli Halldór Halldórsson og Svanlaug Guðnadóttir boðuðu forföll. Fundinn sat einnig Aðalsteinn Óskarsson, sem ritaði fundargerð.
1. Fundargerð frá stjórnarfundi frá 9. júní 2010
Fundargerð var áður send út í tölvupósti.  Fundargerð borin upp og samþykkt.
2. Bréf Bæjarhrepps 3. ágúst 2010. 
Lagt fram bréf sveitarstjórnar Bæjarhrepps þar sem tilkynnt er samþykkt sveitarstjórnar á fundi þann 28. júlí 2010 um úrsögn úr Fjórðungssambandi Vestfirðinga. Þakkar sveitarstjórn áralangt samstarf. 

Stjórn Fjórðungssambands Vestfirðinga bendir á að engin ákvæði eru í lögum sambandsins varðandi úrsögn sveitarfélaga. Stjórn telur að henni sé heimilt að samþykkja úrsögn Bæjarhrepps úr Fjórðungssambandi Vestfirðinga en sú ákvörðun verði kynnt á fjórðungsþingi. Framkvæmdastjóra falið að ganga frá samningi um uppgjör við sveitarfélagið vegna skuldbindinga Fjórðungssambandsins. 
3. Starfshópur um flutning málefnis fatlaðra frá ríki til sveitarfélaga..  

a. Samkomulag ríkis og sveitarfélaga um fjárhagsramma tilfærslu þjónustu við fatlaða, 6. júlí 2010

Lagt fram til kynningar samkomulag milli ríkis og sveitarfélaga vegna málaflokks fatlaðra. Samkomulagið er gert með fyrirvara um samþykkt Alþingis.
b. Staða verkefnis

Arnheiður Jónsdóttir, verkefnisstjóri starfshóps Fjórðungssambands Vestfirðinga um tilflutning á málefnum fatlaðra frá ríki til sveitarfélaga, mætt til fundar að kynna stöðu verkefnisins. Fundað hefur verið með sveitarfélögum á Vestfjörðum um verkefnið og um samstarf sveitarfélaganna innan félagsþjónustusvæða. Unnið er að greinargerð um stöðu þjónustu í sveitarfélögum og fyrirkomulag á flutningi núverandi þjónustu.  Arnheiður mun auk fulltrúa frá starfshópi ríkis og sveitarfélaga um verkefnið kynna stöðu verkefnisins.
4. Innsend bréf og tölvupóstar 

a. Sjávarútvegsráðuneyti, 16. júní 2010. Svar við erindi FV frá lok maí vegna stöðu verkefna Vestfjarðanefndar og mótvægisaðgerða vegna þorskaflasamdráttar. 
Kynnt.
b. Samgöngu- og sveitarstjórnarráðuneyti, tölvupóstur. dags 23. júní 2010. Heildarendurskoðun á regluverki Jöfnunarsjóðs. Greinargerð og skýrsla starfshóps.
Kynnt. Framkvæmdastjóri kynnti að á fundi LHSS með samgöngu og sveitarstjórnarráðuneytinu þann 16. ágúst hafi þetta verkefni verið til umræðu og áhrifa þessara breytinga á rekstur sveitarfélaga. 
c. Umhverfisráðuneyti, 2 júlí 2010. Svar við erindi FV frá mars s.l. um stuðning við gerð nýtingaráætlunar strandsvæða Vestfjarða
Stjórn Fjórðungssambands Vestfirðinga fagnar þessum viðbrögðum stjórnvalda. Fram kemur að umhverfisráðuneytið, sjávarútvegs- og landbúnaðarráðuneytið, samgöngu- og sveitarstjórnarráðuneytið og iðnaðarráðuneytið mun koma til samstarfs í verkefninu með fjárstuðnings samanlagt allt að 4 mkr, auk þess sem gefin er heimild til stofnana að vinna að þessu verkefni og aðgangs að rannsóknargögnum.
d. Samband íslenskra sveitarfélaga, 5. júlí 2010. Boðun XXIV Landsþings sveitarfélaga 29. september – 1. október n.k..
Stjórn veitir framkvæmdastjóra heimild til að sækja þingið ásamt formanni.
e. Samgöngu og sveitarstjórnarráðuneytið. 6. júlí 2010. Efling sveitarstjórnarstigsins. Beiðni um fund til kynningar umræðuskjals 
Lagt fram bréf með beiðni um fund eða kynningu á fjórðungsþingi á verkefninu. Dagskrá fjórðungsþings hefur þegar verið ákveðin og vísar stjórn þessu máli til umræðu á komandi fjórðungsþingi og ákvörðunar nýrrar stjórnar.. 
f. Nýsköpunarmiðstöð Íslands. 7. júlí 2010. Svar við erindi FV frá lok maí vegna stöðu verkefna Vestfjarðanefndar og mótvægisaðgerða vegna þorskaflasamdráttar.
Kynnt

g. Ministerium für Wissenschaft, Wirtschaft und Verkenr des Landes Schleswig-Holstein. 7. júlí 2010. Partnership Agreement project RenRen. 
Staðfesting á aðild að verkefninu RenRen, með vísan til samþykktar stjórnarfundar þann 14. janúar 2009.
h. Samband íslenskra sveitarfélaga (tölvupóstur AGB). 8. júlí 2010. Aðlögunaraðstoð ESB
Kynnt. Stjórn leggur áherslu á stöðu jaðarbyggða í þessum efnum.. 
i. Fornleifavernd ríkisins. 12. júlí 2010. Svar við erindi FV frá lok maí vegna stöðu verkefna Vestfjarðanefndar og mótvægisaðgerða vegna þorskaflasamdráttar
Kynnt.
j. Samband íslenskra sveitarfélaga, 13. júlí 2010. Námskeið um lýðræðisþróun
Kynnt
k. Reykhólahreppur 14. júlí 2010, Tilflutningur á málefnum fatlaðra, staðfesting á aðild að samstarfi með vestfirskum sveitarfélögum
Kynnt. 
l. Tálknafjarðarhreppur. 21. júlí 2010. afrit bréfs, Dóms- og mannréttindaráðuneyti, Ályktun um embætti sýslumannsins á Patreksfirði
Kynnt, efni ályktunarinnar er síðan vísað til vinnu stjórnar varðandi ályktanir komandi Fjórðungsþings.
m. Tálknafjarðarhreppur 21. júlí 2010. kjörbréf 55. Fjórðungsþings
Kynnt

n. Tálknafjarðarhreppur 22. júlí 2010, afrit bréfs til samgöngunefndar Alþingis, umsögn frumvarps um Vestfjarðaveg 60.
Kynnt. Efni ályktunarinnar er vísað til vinnu stjórnar varðandi ályktanir komandi Fjórðungsþings og til samgöngunefndar FV.
o. Umhverfisstofnun. 23. júlí 2010. Svar við erindi FV frá lok maí vegna stöðu verkefna Vestfjarðanefndar og mótvægisaðgerða vegna þorskaflasamdráttar
Kynnt.
p. Vesturbyggð. 27. júlí 2010. afrit bréfs til samgöngunefndar Alþingis, umsögn frumvarps um Vestfjarðaveg 60.
Kynnt, efni ályktunarinnar vísað til vinnu stjórnar varðandi ályktanir komandi Fjórðungsþings og til samgöngunefndar FV.
q. Samgöngu og sveitarstjórnarráðuneytið. 29. júlí 2010. Áform um breytingar á starfsemi Jöfnunarsjóðs sveitarfélaga. 
Kynnt, efni bréfsins er lagt inn í umræðu um ályktanir komandi Fjórðungsþings sjá einnig b. lið.
r. Menningarráð Vestfjarða. 3. ágúst 2010. Boðun aðalfundar Menningaráðs Vestfjarða 4. september 2010. 
Kynnt efni aðalfundar Menningarráðs Vestfjarða sem haldinn verður 4. september n.k. í framhaldi af 55. Fjórðungsþingi. 
s. SSS. 10. ágúst 2010. Tilkynningu um aðalfund sambandsins 11. september 2010
Kynnt
t. SSNV. 13. ágúst 2010. Tilkynning um 18. Ársþing SSNV, 27. – 28. ágúst 2010 og dagskrá
Kynnt
u. Súðavíkurhreppur, 13. ágúst 2010. Kjörbréf sveitarstjórnarfulltrúa á 55. Fjórðungsþingi Vestfirðinga
Kynnt

v. Súðavíkurhreppur. 13. ágúst 2010. Staðfesting á tilnefningu fulltrúa sveitarfélagsins, Valgeirs Haukssonar, í starfshópi um tilflutning á málefnum fatlaðra frá ríki til sveitarfélaga
Kynnt

w. Vesturbyggð 13. ágúst 2010. Staðfesting á tilnefningu fulltrúa sveitarfélagsins. Arnheiðar Jónsdóttir, í starfshópi um tilflutning á málefnum fatlaðra frá ríki til sveitarfélaga
Kynnt
5. Útsend bréf og tölvupóstar 
a. Ólafur Bjarni Halldórsson, Guðmundur St Björgmundsson. 15. júní 2010  Ársreikningur FV 2009
b. Boðsbréf og eða tilkynning um 55. Fjórðungsþing Vestfirðinga 2. júlí 2010. Sent sveitarfélögum, samgönguráðherra, þingmönnum NV kjördæmis, Sambandi íslenskra sveitarfélaga, Byggðastofnun, stofnunum á Vestfjörðum s.s. atvinnuþróunarfélagi, fræðslumiðstöð, háskólasetri, heilbrigðiseftirliti, menntaskóla, orkubúi, vinnumarkaðsráði, ferðamálasamtökum, svæðisskrifstofu um málefni fatlaðra, menningarráði, fjölmenningarsetri og landshlutasamtökum sveitarfélaga. Senda þarf ítrekun.
6. Undirbúningur 55. Fjórðungsþings Vestfirðinga. 

a. Fjárhagsmál Fjórðungssambands Vestfirðinga
Ársreikningur fyrir árið 2009, var afgreiddur af stjórn þann 21. apríl og verður lagður til fram á komandi fjórðungsþingi. Framkvæmdastjóri kynnti áætlaða rekstarstöðu þann 30. júní s.l. sem grundvöll fyrir tillögu til fjórðungsþings um  endurskoðaða fjárhagsáætlun fyrir árið 2010. Framkvæmdastjóri kynnti fjárhagsáætlun fyrir árið 2011.  Rætt um launalið áætlunarinnar og samþykkir  stjórn fella úr gildi samþykkt stjórnarfund 23. febrúar 2009 um lækkun launa stjórnar og framkvæmdastjóra, breytingin taki gildi frá og með 1. ágúst 2010.
Fjárhagsáætlun að öðru leyti samþykkt.
b. Staða verkefna 
Framkvæmdastjóri kynnti um stöðu verkefna á grundvelli ályktana frá 54. Fjórðungsþingi.

c. Tillögur að ályktunum stjórnar FV.

Lögð fram drög að ályktunum til umfjöllunar fyrir næsta stjórnarfund.
d. Endurskoðun samþykkta Fjórðungssambands Vestfirðinga

Lögð fram drög að endurskoðun laga eða samþykkta Fjórðungssamabands Vestfirðinga og þingskapa á Fjórðungsþingi Vestfirðinga. Vísast til næsta stjórnarfundar.
7. Önnur mál

a. Fundur um almenningssamgöngur
Samgönguráðuneytið hefur óskað eftir fundi með FV um fyrirkomulag almenningssamgangna á Vestfjörðum. Fundurinn verður haldinn miðvikudaginn 25. ágúst n.k., í aðdraganda fundarins hefur verið safnað saman upplýsingum um framlög sveitarfélaga til þessa málaflokks. Samgöngunefnd FV mun mæta til þessa fundar.

Samþykkt að boða til næsta fundar stjórnar þann 2. september n.k. á Hólmavík
Fleira ekki gert og fundi slitið 16.00

Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

